
						З пляцоўкі Вікікрыніцы

					

					


					
					
					Гэта старонка не была вычытаная
Zawiarnuŭszy u sałomu,

Hora ŭ łapać pałażyŭ,

Abuŭ łapać, zyjszoŭ z domu: —

Hora horam, — łapać zhniŭ.

Oj horaż majo !

Skłaŭ ja hora u tarbinu,

Aż u Meryku adwioz, —

Dumaŭ : tut abo ja zhinu,

Abo z hora budzie los.

Oj horaż majo !

Dyk i tut niama pakoju :

Z horam loh i z horam ŭstaŭ ;

Musić Boh jaho z duszoju

Razam woźmie, razam daŭ !

Oj horaż majo !


|}






	

III. Piesnia.




Aż smiajałasia saroka,

Jak zarała baba honi ;

Zajac spudziŭsia ad woka,

Ad harby padochli koni,


Aż lisicy zabrachali,

Jak mużyk hraczychu rwaŭ, —

Woŭki połudzień zabrali,

Jak jon pierszy snop wiazaŭ.


Baba lulku kure ŭ chacie,

A mużyk piare kaszuli,

Koń pasietca na łapacie,

A na wierbie rastuć duli.


Oj na prypieczku ŭ bałocie

Ławiŭ rybku haspadar,

A pry wyhanie na płocie

Chawaŭ hroszy alindar.

